ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՊՈՐՏՈՒԳԱԼԻԱՅԻ ՀԱՆՐԱՊԵՏՈՒԹՅԱՆ ՄԻՋԵՎ ՏՆՏԵՍԱԿԱՆ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ԿՆՔՄԱՆ

	Պորտուգալիայի Հանրապետությունը և Հայաստանի Հանրապետությունն ունեն երկկողմ առևտրատնտեսական փոխգործակցության և միջպետական կապերի ամրապնդման մեծ ներուժ՝ փոխադարձ հետաքրքրություն ներկայացնող տնտեսական գրեթե բոլոր ոլորտներում: 
[bookmark: _Hlk125466541]	«Հայաստանի Հանրապետության և Պորտուգալիայի Հանրապետության միջև տնտեսական համագործակցության մասին» համաձայնագիրը (այսուհետ՝ Համաձայնագիր) հնարավորություն կստեղծի փոխշահավետ տնտեսական համագործակցության հարաբերությունների ընդլայնման ու բազմազանեցման ուղղությամբ՝ տնտեսական զարգացմանն առնչվող բոլոր այնպիսի ոլորտներում, ինչպիսիք են զբոսաշրջությունը, էներգետիկան և էներգաարդյունավետությունը, գյուղատնտեսությունը, բնապահպանությունը, տրանսպորտն ու ենթակառուցվածքները, տեղեկատվական և հեռահաղորդակցական տեխնոլոգիաները, գիտությունը և տեխնոլոգիան՝ ի թիվս այլնի։
Համաձայնագիրը կնպաստի կայուն զարգացման նպատակների ձեռքբերմանը (ԿԶՆ-ներ)՝ ընդունելով Կայուն զարգացման 2030թ. օրակարգը և Կլիմայի փոփոխության մասին Փարիզի համաձայնագիրը՝ որպես գործընկերությունն առաջնորդող համընդհանուր շրջանակներ։
Վերջինս նաև հնարավորություն է ընձեռում՝ դյուրացնելու երկու երկրների հաղորդակցությունն  իրենց պետությունների պետական կառույցների, տնտեսական զարգացման քաղաքականությունը մշակողների, մասնագիտական կազմակերպությունների, բիզնես միավորումների միջև խթանելու և ամրապնդելու համագործակցությունն առևտրային պալատների միջև, ինչպես նաև կազմակերպելու վերջիններիս ներկայացուցիչների և տնտեսական այլ պատվիրակությունների այցեր։   
Համաձայնագրով նախատեսվում է նաև համագործակցության կոնկրետ հնարավորությունների մասին բիզնես տեղեկատվության փոխանակում, տոնավաճառներին և ցուցահանդեսներին մասնակցության խրախուսում, բիզնես իրադարձությունների, սեմինարների, գիտաժողովների և համաժողովների կազմակերպում, երկկողմ տնտեսական հարաբերություններում փոքր և միջին մասնավոր ձեռնարկությունների առավել ակտիվ մասնակցության խթանում, ներդրումային գործունեության խրախուսում, համատեղ ձեռնարկությունների և ընկերությունների մասնաճյուղերի ու կողմերի կողմից համաձայնեցված այլ ձևաչափերի ստեղծում, փոխադարձ հետաքրքրություն ներկայացնող հարցերի շուրջ միջտարածաշրջանային համագործակցության և միջազգային մակարդակով համագործակցության խթանում, ինժեներական և ռոբոտաշինության լաբորատորիաների ստեղծում և զարգացում, ինչպես նաև համատեղ ծրագրերի իրականացման փորձի փոխանակում, համագործակցություն երրորդ երկրների շուկաներում։
Հայաստանի Հանրապետության և Պորտուգալիայի Հանրապետության միջև տնտեսական համագործակցության մասին համաձայնագրի ստորագրման առաջարկությանը հավանություն տալու մասին» ՀՀ կառավարության որոշումը բխում է ՀՀ կառավարության 2021-2026թթ․ ծրագրի «5․1 «ՀՀ արտահանման ռազմավարության և կից ճանապարհային քարտեզի մշակում և իրականացում» կետից․ Պորտուգալիայի Հանրապետության հետ առևտրատնտեսական համագործակցության զարգացում՝ նպաստավոր միջավայրի ստեղծում առևտրային հարաբերությունների խթանման համար։
Ելնելով վերոնշյալից՝ ՀՀ էկոնոմիկայի նախարարությունը նպատակահարմար է համարում «Հայաստանի Հանրապետության և Պորտուգալիայի Հանրապետության միջև տնտեսական համագործակցության մասին»  համաձայնագրի ստորագրումը։
